
««ԿԱՆԹԵՂ ՇԱԲԱԹԱԹԵՐԹ» ՓԱԿ ԲԱԺՆԵՏԻՐԱԿԱՆ ԸՆԿԵՐՈՒԹՅՈՒՆԸ ԼՈՒԾԱՐԵԼՈՒ  ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ


	 1. ՀՀ ֆինանսների նախարարություն
	03.12.2025թ.

	
	01/11-4/27072-2025

	ՀՀ ֆինանսների նախարարությունն ուսումնասիրել է ««Կանթեղ շաբաթաթերթ» փակ բաժնետիրական ընկերությունը լուծարելու մասին» ՀՀ կառավարության որոշման նախագիծը և հայտնում է, որ առաջարկություններ և դիտողություններ չունի:
Միաժամանակ տեղեկացնում ենք, որ ընկերության նախորդ տարիների գործունեության արդյունքներով շահութաբաժինների գծով ՀՀ պետական բյուջե վճարման ենթակա պարտավորություններ առկա չեն:
	Ընդունվել է ի գիտություն


	2. ՀՀ պետական եկամուտների կոմիտե
	25.11.2025թ.

	
	01/3-4/71119-2025

	Հայաստանի Հանրապետության պետական եկամուտների կոմիտեն քննարկել է «Կանթեղ շաբաթաթերթ» փակ բաժնետիրական ընկերությունը լուծարելու մասին» ՀՀ կառավարության որոշման նախագիծը, որի վերաբերյալ հայտնում ենք, որ առաջարկություններ չկան:
	Ընդունվել է ի գիտություն


	3. ՀՀ Արագածոտնի մարզպետի աշխատակազմ
	26.11.2025թ.

	
	01/3/07743-2025

	Տեղեկացնում ենք, որ «Կանթեղ շաբաթաթերթ» փակ բաժնետիրական ընկերությունը լուծարելու մասին» ՀՀ կառավարության որոշման նախագծի վերաբերյալ դիտողություններ ու առաջարկություններ չունենք:
	
Ընդունվել է ի գիտություն



	    4. ՀՀ արդարադատության նախարարություն
	03.12.2025թ.

	
	//54057-2025

	Նախագծի նախաբանում առաջարկվում է հստակեցնել որպես Նախագծի ընդունման հիմք նշված լիազորող նորմերը: Մասնավորապես՝ առաջարկվում է կոնկրետ նշել նորմատիվ իրավական ակտի այն համապատասխան դրույթները, որոնք հանդիսանում են ««Կանթեղ շաբաթաթերթ» փակ բաժնետիրական ընկերությունը լուծարելու մասին» Կառավարության որոշման ընդունման համար լիազորող նորմ՝ այդպիսով հստակեցնելով Քաղաքացիական օրենսգրքի 67-րդ հոդվածին կատարված հղումը և ի թիվս այլնի հղում կատարել Քաղաքացիական օրենսգրքի 67-րդ հոդվածի 1-ին մասին և 2-րդ մասի 1-ին կետին՝ նկատի ունենալով «Նորմատիվ իրավական ակտերի մասին» օրենքի 13-րդ հոդվածի 1-ին մասով սահմանված պահանջները։
	Ընդունվել է։
Կատարվել է համապատասխան լրացում։


	Նախագծի 4-րդ կետի 2-րդ ենթակետում առաջարկվում է «Հայաստանի Հանրապետությանը՝ ի դեմս Հայաստանի Հանրապետության կառավարության տնօրինությանը» բառերը փոխարինել «Հայաստանի Հանրապետության տնօրինությանը՝ ի դեմս Հայաստանի Հանրապետության կառավարության» բառերով:
	Ընդունվել է։
Կատարվել է համապատասխան փոփոխություն։


	Նախագծի հիմնավորման համաձայն՝ «Կանթեղ շաբաթաթերթ» փակ բաժնետիրական ընկերության (այսուհետ՝ Ընկերություն) գույքի մասին տեղեկատվություն առկա չէ և գույք չի հայտնաբերվել։ Միևնույն ժամանակ, հարկ է նկատել, որ Նախագծի 3-րդ կետով նախատեսվում է գույքի, այդ թվում՝ դրամական միջոցների, արժեթղթերի և գույքային իրավունքների հանձնում լուծարման հանձնաժողովին, իսկ 4-րդ կետի 2-րդ պարբերությամբ՝ դրամական միջոցների փոխանցում Հայաստանի Հանրապետության պետական բյուջե, իսկ այլ գույքի առկայության դեպքում վերջինիս հանձնում Հայաստանի Հանրապետությանը։
Այսպիսով, Նախագծի հիմնավորման և բովանդակային դրույթների միջև առկա է անհամապատասխանություն, քանի որ մի կողմից նշվում է Ընկերության գույքի բացակայության մասին, իսկ մյուս կողմից կարգավորվում է դրա հնարավոր հանձնումն ու հետագա կառավարման գործընթացը։ Հաշվի առնելով վերոնշյալը՝ նպատակահարմար է Նախագծի հիմնավորումը համապատասխանեցնել դրա բովանդակությանը՝ հստակեցնելով, թե ինչ գույքի մասին է խոսքը։
	ՉԻ Ընդունվել։
Համաձայն ՀՀ ֆինանսների և էկոնոմիկայի նախարարության 2000 թվականի հունիսի 2-ի «Կազմակերպությունների ակտիվների և պարտավորությունների պարտադիր գույքագրման կարգը հաստատելու մասին» N 102 հրամանով հաստատված կարգի (այսուհետ՝ Կարգ) 1․5 կետի բ) ենթակետի՝ «Գույքագրման անցկացումը պարտադիր է հետևյալ դեպքերում և ժամկետներում` կազմակերպության վերակազմակերպման և լուծարման դեպքերում՝ լուծարման գործընթացի սկզբի դրությամբ»։
 Կարգի 1․6 կետի բ) ենթակետի համաձայն՝ «Պարտադիր գույքագրումների ժամանակ գույքագրման ենթակա են` կազմակերպության վերակազմակերպման, լուծարման դեպքում` կազմակերպության բոլոր ակտիվներն ու պարտավորությունները»։
[bookmark: _GoBack]Միաժամանակ Քաղաքացիական օրենսգրքի 69-րդ հոդվածի 1-ին մասը սահմանում է, որ լուծարման հանձնաժողովը միջոցներ է ձեռնարկում պարտատերերին հայտնաբերելու և դեբիտորական պարտքն ստանալու ուղղությամբ, ինչպես նաև պարտատերերին տեղեկացնում է իրավաբանական անձի լուծարման մասին:
Այսպիսով լուծարման գործընթացում գույքագրում իրականցանելու արդյունքում կարող են հայտնաբերվել գույք և պարտավորություններ և այդ պարագայում անհրաժեշտ է հստակեցնել դրանց հանձնման և հետագա տնօրինման գործընթացը։



